
Анімуцкі Станіслаў 

Міхайлавіч. Нарадзіўся ў 1916 годзе ў 
весцы Малі. У 1941 годзе ѐн пайшоў у 
Чырвоную Армію, пакінуўшы дома 
жонку з малымі дзецьмі. Ваяваў у 
танкавай дывізіі. Жонка не ведала 
нічога аб сваім мужу - франтавіку, 
так як Астравеччына знаходзілася пад 
акупацыяй. Толькі ў 1944 годзе 
прыйшло паведамленне аб тым, што 
ѐн прапаў без вестак. Сям'я 
спадзявалася,  што Станіслаў 
Міхайлавіч вернецца дадому. Але 
аднавясковец, якому пашчасціла 
вярнуцца з вайны расказаў, як 
гераічна загінуў Станіслаў 
Міхайлавіч. Танк, у якім ѐн ваяваў, 
быў падбіты фашыстамі і загарэўся. 
Тры танкісты выскачылі з палаючага 
танка і пабеглі ў бок лесу. Нямецкая 
куля напаткала Станіслава 
Міхайлавіча і ен загінуў. 

Жонка, дзеці і ўнукі шануюць 
памяць дзеда, мужа і бацькі, які 
гераічна загінуў абараняючы нашу 
Радзіму. Кожны год удава салдата 
атрымоўвае віншаванне са святам 
Перамогі ад нашага Прэзідэнта. 

 


